
... 21 G21.
18.(1) సముచిత కమీషను, లైసెన్సుదారు. దరఖాస్తు పై , లేక ఇతరవిధముగా ప్రజాహితము దృష్ట్యా అట్లు చేయవచ్చని అభిప్రాయపడిన యెడల అతడి లైసెన్సు యొక్క నిబంధనలు మరియు షరతులకు తాము సబబని భావించునట్టి మార్పులు మరియు సవరణలు. చేయవలెను; 

అయితే, అట్టి మార్పులు లేక సవరణలు ఏవియు అట్టి సమ్మతి అయుక్తముగా ఆపి ఉంచబడినదని సముచిత కమీషను అభిప్రాయపడినచో, లైసెన్సుదారు సమ్మతితో తప్ప, చేయరాదు. 

(2)  ఈ పరిచ్చేదము  క్రింద లైసెన్సులో ఏవేని నూర్పులు లేక సవరణలు చేయుటకు ముందు, ఈ క్రింది నిబంధనలను అమలు చేయవలెను, అవేవనగా,

(ఎ) లైసెన్సుదారు. తన లైసెన్సులో ఏవేని మార్పులు లేక సవరణలు ప్రతిపాదించుచూ ఉప-పరిచ్ఛేదము (1) క్రింద దరఖాస్తు చేసిన యెడల,లైసెన్సుదారు, నిర్దిష్ట పరచబడునట్టి వివరములతో మరియు అట్టి రీతిలో సదరు దరఖాస్తు నోటీసును ప్రచురించవలెను;

(బి) ఏదేని కంటోన్మెంటు, విమానాశ్రయము, కోట, ఆయుధశాల, నౌకానిర్మాణ కేంద్రము లేక శిబిరము లేక రక్షణ ప్రయోజనముల కొరకు ప్రభుత్వ స్వాధీనములో ఉన్నట్టి ఏదేని భవనము లేక స్థలము యొక్క పూర్తి - భాగముగాని లేక ఏదేని భాగముతో కూడియున్నట్టి సరఫరా ప్రాంతములో మార్పులు లేక చేర్పులు ప్రతిపాదించుచూ చేసిన దరఖాస్తు విషయములో, సుముచిత కమీషను, కేంద్ర ప్రభుత్వము యొక్క సమ్మతితో తప్ప ఏవేని ఆ మార్పులు లేక చేర్పులు చేయరాదు.

(సి) లైసెన్సుదారు. దరఖాస్తు పై కాకుండ ఇతర విధముగా లైసెన్సులో ఏవేని మార్పులు లేక చేర్పులు చేయుటకు ప్రతిపాదించబడిన యెడల, సముచిత కమీషను, నిర్దిష్ట పరచబడునట్టి వివరములతో మరియు అట్టి రీతిలో ప్రతిపాదిత మార్పులు లేక చేర్పులను ప్రచురించవలెను; 

(డి) సముచిత కమీషను, నోటీసు యొక్క మొదటి ప్రచురణ తేదీ నుండి ముప్పది దినముల లోపల స్వీకరించిన సూచనలు లేక ఆక్షేపణలన్నియు పర్యాలోచించిననే తప్ప ఏవేని మార్పులు లేక చేర్పులను చేయరాదు.

19.(1) సముచిత కమీషను, విచారణ జరిపిన తరువాత ప్రజాహితము దృష్ట్యా అవసరమని భావించినచో, ఈ క్రింది సందర్భములలో, అవేవనగా,

		 ఈ పేజీలో చివరి మార్పు 18 నవంబరు 2020న 16:30కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

